
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দ্বিতীয় পরিচ্ছেদ।
৭৯


 ইহার পর পিটার রিটিফ (Pieter Retief) নামক এক জন অতিশয় উপযুক্ত নেতা, একদল বুরের সহিত থাবাংচু (ThabaNtshu) প্রদেশে আসিয়া উপস্থিত হন। তাঁহার ইচ্ছা ছিল, নেটাল প্রদেশে গমন করিয়া, সেই প্রদেশীয় জুলু সর্দ্দার ডিন্গনকে (Dingan) তাঁহার অধিকার হইতে বিচ্যুত করিয়া, তাঁহার অধিকৃত স্থান সকল আপনাদিগের অধিকারভুক্ত করিয়া লন ও সেই স্থানে বুয়রদিগের বাসস্থান স্থাপিত করেন। মনে মনে এইরূপ সঙ্কল্প করিয়া, তিনি তাঁহার দলবলের সহিত নেটাল অভিমুখে প্রস্থান করেন।

 এইরূপ গোলযোগে ১৮৩৭ খৃষ্টাব্দ অতিবাহিত হইয়া যায়।

 এই সময়ে মাটাবেল জাতির সহিত বুয়রদিগের আর একটা যুদ্ধ হয়। এই যুদ্ধে মস্লেকাট্সি (Moselekatse) স্বয়ং তাঁহার সৈন্যের নেতৃত্বগ্রহণ করিয়াছিলেন, ও সেই সময় তাঁহার শিক্ষিত সৈন্যের সংখ্যা ১২০০০ সহস্রের ন্যূন ছিল না। এই অসংখ্য সৈন্যের সহিত ১৩৫ জন মাত্র বুয়র যুদ্ধক্ষেত্রে অবর্তীর্ণ হন। বুয়রগণ বন্দুকের সাহায্যে ও অসীম সাহসের উপর নির্ভর করিয়া, সেই অসংখ্য সৈন্যের সহিত যুদ্ধ আরম্ভ করেন। অর্থাৎ, মোট হিসাবে, এক জন বুয়র ৯০ জন মাটাবেলার সহিত যুক্ত করিতে প্রবৃত্ত হন।

 অনবরত নয় দিবস রাত্রি দিন এই যুদ্ধ চলিয়াছিল। এই নয় দিবসের মধ্যে, বুয়রদিগের খাদ্য ছিল—শুষ্ক মাংস; শয্যা ছিল—বিস্তৃত ধরণীতল ও বালিসের কার্য্য করিয়াছিল—তাঁহাদিগের অশ্বের জীন। এইরূপ ভাবে অনবরত যুদ্ধ করিয়া, পরিশেষে তাঁহারা সেই ১২,০০০ সহস্র শিক্ষিত মাটাবেলা

		 এই পাতা শেষ সম্পাদিত হয়েছে ১৭:০২টার সময়, ২৯ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

